
 

 

 

Tuhaqtidjutikhaq 

Qilamik Tuhaqtitaujukhaq 

Nunavut Kavamanga ukunani 'Kanataup Quuliujut 

Havaktitijit tapkununga Inulrammiit Inuit’ 

Iqaluit, Nunavut (Ubluqtuhirvia 20, 2026) – Nunavut Kavamanga (GN) 

ilitarijauhimajuq ilaujuq Kanadami Quulliutqijaujuni Havaktipkaijiujut Inulrammiinnun 

ukunannga Kanadaup Quulliqpaangujuni 100ni Havaktipkaijini uvani 7ni atajuni ukiumi. 

"Atiqtauriami ilaupluni Kanadami Quulliutqijaujuni Havaktipkaijini Inulrammiinnun 

quvianaqpiaqtuq uvaptiknun," uqaqtuq Havaktuliqijikkut Minista Annie Tattuinee. "Una 

ilitaridjutikhaq quviahuutikharnik havaanganik pitquhiptingniklu aulatitivakhimajaptingnik 

naunaijaijaangat inulramiit havaktiit ilaulukaarianganik naunaitunik pidjutikharnik. 

Nunavut Kavamanga akhuuqpaktut ajuiqhattiarahuaqhugit ajuiqhattiaqhimajut 

tun'ngahuktittivlutik hivitujumiklu havagvingmi, tuniplugit inulrammiit havaktit 

ikajuutikhainnik ihariagijainnik ajuirjuumijanginni havaarijakhanut." 

Qaffiujut ilihairutikhangit naunaijariikhimajut talvani Nunavut Kavamangit 

pukuktauhimajut atauhiujuq Kanatami Quulliutqijaujuq Havaktipkaijut Inulramiinun, 

ilaujut, Amaaqtaarniq iliharniq ilihairutikhaq, Tuglirijavut ilihaqtunik havaktukharnik 

ilihairutikhaq unalu Hivuliqtikhanut hivuliqtikharnik pivalliadjutikharnik. 

Kanataup Quuliujuni  Havaktitijit tapkununga Inulrammiit Inungnut quviahuutigijait 

timiujut tunihijut nakuuqpiaqtumik havakviit tapkununga inulrammiit ajuittiaqhimajut 

havalihaaliqtunut havaarijakhanut. Havagviit uvani titiraqhimajuni ilitarijaujut 

piumanaqhijut, pivallianirmun ikajuqhugillu kingulikhat Kanatami ajuitamingnik. 

